
ANNOTATSIYA 
Ushbu maqola mualliflari XX asrning 20-30-yillarida sovet nokimiyatining O’zbekistonda 

olib borgan siyosatini ochib bergan.Sanoatlashtirisining bir yoqlama amalga oshirishidan maqsad va 
oqidatlari haqida ma’lumotlar berilgan.Qishloq xo’jaligidagi isloxatlar va ularning moxiyati dalillar 
asosida ko’rsatilgan. Jamoalashtirish va quloqlashtirish siyosati natijasida dexqonlarning xayotidagi 
o’zgarishlar,ilm-fan sohasidagi rivojlanish va qatqg’onlik siyosatining oqibatlari haqida yangi 
ma’lumotlarga ega bo’lishingiz mumkin. 

Kalit so’zlar. sanoatlashtirish, jamoalashtirish, quloqlashtirish, birinchi va ikkinchi besh 
yilliklar, xalq xoʻjalik kompleksi. 

ПОЛИТИКА СОВЕТСКОЙ ВЛАСТИ В УЗБЕКИСТАНЕ В 20-30-Е ГГ. ХХ ВЕКА, ЕЕ 
ХАРАКТЕР И ПОСЛЕДСТВИЯ. ПОЛИТИЧЕСКИЕ РЕПРЕССИИ 

 
АННОТАЦИЯ  

Авторами данной статьи раскрыта политика советского правительства в Узбекистане в 
20-е и 30-е годы ХХ века. Дана информация о целях и последствиях одностороннего 
проведения индустриализации. На основе доказательств показаны аграрные реформы и их 

сущность. В результате проведено го исследования показана сущность политики 
коллективизации и раскулачивания,  получены новые сведения об изменениях в жизни 
крестьян, показан прогресс в развитии научных отраслей, а также рассмотрены последствия 
политики репрессий. 

Ключевые слова: индустриализация, коллективизация, национализация, первая и 
вторая пятилетки, народнохозяйственный комплекс. 

THE POLICY OF THE SOVIET AUTHORITY IN UZBEKISTAN IN THE 20-30S. XX 
CENTURY, ITS CHARACTER AND CONSEQUENCES. POLITICAL REPRESSION 

 
ABSTRACT 

The authors of this article reveal the policy of the Soviet government in Uzbekistan in the 20s 
and 30s of the twentieth century. Information is given on the goals and consequences of unilateral 
industrialization. Based on the evidence are shown agrarian reforms and their essence. As a result of 
the study was shown, the essence of the policy of collectivization and dispossession, new information 
was obtained about changes in the life of peasants, was shown progress in the development of 
scientific branches, were considered and the consequences of the policy of repression. 

Index Terms: industrialization, collectivization, nationalization, first and second five-year 
plans, national economic complex. 

  
1.Dolbzarligi: 
XX asrning 20-30- yillarida Oʻzbekistonda insoniylik va demokratiya printsiplarini oyoq osti 

qiladigan, har qanday oʻzgacha fikr yuritishni kuch bilan bogʻadigan, ommaviy ozboshimchalik va 
zoʻrlik bilan Oʻzbekistonga sodiq ming-minglab kishilarni qirib tashlagan totalitar tartibot qaror topdi 
va kuchaya bordi. Bu xalqning boshiga chinakam fojea boʻlib tushdi hamda unga nihoyatda ogʻir 
urush sinovlari arafasida ulkan ziyon va talofat yetkazdi. Bu davr tarixini o’rganishga xozirda katta 
etibor berilmoqda. 1937-1939- yillarda sohta ayblovlar boʻyicha Oʻzbekistonda hammasi boʻlib, 41 
mingdan ziyod kishi qamoqqa olingan, ulardan 37 mingdan ortiq kishi jazolangan, ularning ichidan 
6 ming 920 kishi esa otib tashlangan. Natijada, respublika ozining kuchli kadrlaridan ayrildi.Xozirgi 
davrda qatag’on bo’lganlarning xayoti o’rganilib ko’pchiligi oqlanmoqda. 

2.Metodlar va o’rganilganlik darajasi: 
Maqola umum qabul qilingan tarixiy metodlar-tarixiylik,qiyosiy mantiqiy tahlil,ketma 

ketlik,xolislik tamoillari asosida yozilgan bo’lib,unda XXasr 20-30-yillarda sovet xokimiyatining 
O’zbekistonda olib borgan siyisiy,iqtisodiy,madaniy soxadagi olib ,borgan siyosati haqida 
ma’lumotlar berilgan. 

Sanoatni jadal rivojlantirish natijasida O’zbekiston Markazga rangli va nodir 
metallar,oltingugurt,paxta tolasi,xom ipak va boshqastrategik xomashiyo etkazib. SSSRni chet el 
xomashyosiga qaramlikdan qutqardi. 

20 yillarning boshlariga kelib o’zbek qishlog’ini rivojlantirishda bazi siljishlar ro’y berdi.Yngi 
iqtisodiy siyosatga o’tilishi natijasida oziq-ovqat razvyorrrrrrtkasi oziq ovqat solig’I bilan 
almashtirildi,dexqonlarga ortiqcha maxsulotlarni sotishga,shuningdek,ekin maydonlarini 
kengaytirishga imkon berildi.1925-1929-yillarda amalga oshirilgan er-suv isloxati mulkdorlarni 

tugatisga qaratilgan bo’lib,qishloq xo’jaligini zo’ravonlik yo’li bilan yalpi jamoalashtirish jarayonini 
tezlashtirdi. 

Bu davr respublika madaniy hayotida ijobiy oʻzgarishlar bilan ham e'tiborli boʻldi. Biroq XX 
asr 20- yillarining ikkinchi yarmidan qaror topgan ma’muriy buyruqbozlik tizimi respublika ijtimoiy-
madaniy sohalarining yangidan barpo bolishini sekinlashtirib qoʻydi. 

Stalincha qatag’on respublikamiz xayotining barcha soxalari uchun qonli 
fojiyalar,yo’qotishlar bilan to’lib toshgan davr boldi. U millionlab odamlarning taqdir-qismatila 
asoratli iz qoldirdi.Bu xaqda ko’plab asarlar chop etilgan.o’nlab yirik monografiyalar yuzlab tadqiqot 
ishlari,o’cherk va maqolalarda shu mavzuga oid qimmatli fikrlar keltirilgan. 

Tarixchi olimlar D.Alimova,N.Maxkamova,A.A.Golovanov,T.Raxmonov va boshqalar 
tomonidan shu davrga oid asarlar nashr etilgan.Bu davr xaqidagi malumotlarni “qatag’on qurbonlari” 
muzeyi orqali ham toppish va o’rganish mumkin.XX asrning 20-30-yillarini o’rganish va uning 
doirasida ilmiy- tadqiqot ishlarini amalga oshirish davom etilmoqda. 

3.Tadqiqot natijaiari: 
1. Oʻzbekistonda sanoatlashtirishning amalga oshirilishi 

XX asr 20-yillari o‘rtalaridan e’tiboran sovetlaming butun diqqat-e’tibori mamlakatni 
sanoatlashtirishga qaratildi. Buning asosiy sanoatlashtirish SSSRda sotsializm qurish dasturiy 
rejasining eng asosiy vazifalaridan biri hisoblanardi. VKP (b) XIV syezdida (1925) mamalakatni 
sanoatlashtirish sotsializmni barpo etishning bosh strategik vazifasi deb belgilandi. O‘zbekistonda 
sanoatlashtirish ishini amalga oshirish orqali sovetlar bir necha iqtisodiy maqsadga erishmoqchi 
edilar. Asosiy maqsad sovet hukumati O‘zbekistonda sanoat korxonalari qurish bilan qishloq xo‘jaligi 
va tabiiy boyliklarga dastlabki ishlov berish hamda shu yo‘l bilan respublikaning boy tabiiy va 
mineral resurslaridan foydalanish, arzon ishchi kuchidan foydalanish edi. 

Paxta ishlab chiqarish va qishloq xoʻjaligini qayta tiklash dasturida Markaz tomonidan 
kondalang qilib qoyilgan vazifalarga muvofiq paxta bilan bogʻliq sohalarning rivojiga, ya’ni qishloq 
xoʻjalik mashinasozligi, irrigatsiya qurilishi, metall konstruktsiyalar, mineral ogʻitlar ishlab 
chiqarish, qishloq xoʻjalik xomashyosi va chorvachilik mahsulotlarini qayta ishlovchi sanoatga 
qaratildi. Mahalliy resurslar: mis, azot va boshqalarni ishlab chiqarishni tezlashtirish, ipakchilik, 
bogʻdorchilik, uzumchilik, qorakoʻlchilik va boshqalarni ostirish sur'atlarini jadallashtirish 
moʻljallandi. Shuningdek, rangli metall, neft, toshkoʻmir, tuz, grafit konlarini ochishga kirishildi. 

O'zbekistonda 1925-yilda 21 sanoat tarmog‘iga tegishli 149 ta korxona mavjud edi. Ular 
asosan qishloq xo‘jalik mahsulotlarini qayta ishlashga ixtisoslashgan edi. Oʻzbekiston xalqi oʻz kuch-
quvvati, idroki va mahoratini Oʻzbekiston ravnaqi uchun safarbar qildi. Korxonalar yangi texnika 
asosida tiklandi, yangi sanoat sohalari (ip-gazlama, trikotaj, shohi va hokazo) barpo etildi, avval 
mavjud boʻlgan sanoat korxonalari qayta qurilib kengaytirildi. 

Natijada sanoat yalpi mahsuloti ancha koʻpaydi, tannarxi kamaytirilib, sifati esa oshirildi. Uch 
yil mobaynida yirik sanoat korxonalarining soni 48 taga koʻpaydi, 1928- yilga kelib ular 166 taga 
etdi. Jumladan, Fargʻona toqimachilik kombinati (1926), Toshkent qishloq xoʻjalik mashinasozligi 
zavodi (1934), Quvasoy sement va ohak zavodi (1932), Toshkent toqimachilik kombinati (1934), 
Chirchiq elektr kimyo kombinati (1937) va boshqalar qurildi. Respublika neft sanoatida ochilgan 
konlar soni 31 taga etdi. Angren qongʻir komir, Shargʻun, Boysuntogʻ (Surxondaryo) toshkoʻmir 
konlari ishga tushdi. 

Sanoatlashtirish davomida respublikaning energetika bazasi kengaytirildi va mustahkamlandi. 
Umum foydalanadigan va sanoatni ta’minlaydigan elektr stantsiyalari soni uch yil mobaynida 17 taga 
ortdi, elektr energiyasi ishlab chiqarish 3 barovarga koʻpaydi. Elektr stantsiyalari quvvati 482 mln. 
kilovattga etdi. XX asr 30- yillarida Chirchiq-Boʻzsuv GESlari majmuasi barpo etildi. Turkiston-
Sibir temir yoʻli qurildi. Respublikada oltin, mis, qorgʻoshin, ruh, volfram, molibden, oltingugurt, 
simob konlari ochildi. 30- yillar boshida Ohangaron, Chirchiq daryolari vodiylarida, Qurama 
togʻlarida oltin konlari topildi. Qoytosh volfram-molibden (Jizzax, 1937) konlari ishga tushirildi. 
Rasmiy ma’lumotlariga ko‘ra O‘zbekistonda birinchi besh yillik (1928-1932)da 289 ta va ikkinchi 
besh yillik (1933-1937) davrida 189 ta sanoat korxonalari barpo etildi. 

Shular qatorida onlab paxta tozalash zavodlari, toqimachilik va ipakchilik fabrikalari, oziq-
ovqat sanoati korxonalari barpo etildi. Bu ishlarning hammasi juda katta miqdordagi mablagʻlarni 
talab qilar, bu esa mehnatkash kishilar yelkasiga ogʻir yuk boʻlib tushar edi. Xalq ommasining 
ijtimoiy ehtiyojlari sovet davlatining byudjet siyosatida ikkinchi oringa tushib qolgan edi. 
Respublikada mahalliy malakali ishchilar, muhandislar va texnik xodimlar tayyorlash masalasiga 
etarlj e'tibor berilmadi. Sanoatni mustahkam lash uchun sobiq Ittifoqning boshqa joy laridan 
rusiyzabon aholi kochirib keltirilib, turar-joy va ish bilan ta’minlandi. 

2. Oʻzbekistonda qishloq xoʻjaligi sohasidagi oʻzgarishlar. Jamoalashtirish va quloqlashtirish 
siyosati 

Turkistonda 1921-1922- yillarda yer-suv islohoti qisman amalga oshirildi. Islohot asosan 
Ettisuv, Sirdaryo viloyatlarida oʻtkazilib rus krestyanlarining yerlari natsionalizatsiya qilindi. 
Koʻchirib keftirilgan bu krestyanlarning asosiy qismi quloqlar deb e'lon qilindi. Turkiston oʻlkasi 
boyicha davlat yer fondiga olingan 230 ming desyatina yerdan 26 ming desyatinasi oʻtroq 
dehqonlarga boʻlib berildi. Bu davrlarda Turkistonda «Qoʻshchi» uyushmasi tashkil topib, bu ittifoq 
90 mingdan ortiq qishloq aholisini birlashtirgan edi. Ular tadbirlarda faol qatnashib, sovet 
hokimiyatining qishloqdagi siyosatiga yordam berib turdi. Ammo bu jarayon uzoqqa chozilmadi, 
sovet hukumati mulk egalarini asta-sekin cheklash va tugatish siyosatini olib bordi. 

O‘zbekiston SSR Yer ishlari xalq komissari Inomjon Xidiraliyev va boshqa mas’ul 
xodimlarning e’tirozlariga qaramay, 1925-yil dekabrida O‘zbekiston SSR Markaziy Ijroiya Qo‘mitasi 
(MIQ)ning Favqulodda sessiyasi chaqirilib, unda “Yer va suvni milliylashtirish to‘g‘risida”gi dekret 
qabul qilindi. Shu bilan O‘zbekistonda yer-suv islohotlarining ikkinchi bosqichi boshlandi. Dekretga 
binoan quyidagi tarzda yerlar batamom musodara qilinishi kerak edi: 

– Farg‘ona vohasida 40 desyatinadan (1 desyatina = 1,09 gektar), Toshkent va Samarqand 
vohalarida 50 desyatinadan ortiq sug‘oriladigan yeri bo‘lgan mulk egalari jami jonli va jonsiz mulki 
bilan; 

– qishloq va ovullarda yashamagan, o‘zlari va oila a’zolaridan birortasi ham yerda 
ishlamaydigan shaxslarga qarashli yerlar, boshqa mol-mulki bilan; 

– vaqf yerlari, xo‘jayinlari noma’lum yerlar musodara qilinadigan boidi. 
Yer-suv islohotining bu bosqichida ham qishloqda asosiy kuch bo‘lgan o‘rtahol dehqon bilan 

aloqani mustahkamlash shiori ostida o‘tdi. Farg‘ona vohasida 7 desyatina, Toshkent va Samarqand 
vohalarida 10 desyatinagacha yeri bor o‘rtahol dehqonlar mulki saqlanib qoladigan bo‘ldi. Natijada 
o‘rtahol dehqonlar boy va quloqlardan ajratib olinib, kambag‘al dehqonlarga yaqinlashtirildi. 

1927-1928- yilllarda O‘zbekiston SSR MIQ favqulodda sessiyasi qaroriga asosan Zarafshon, 
Qashqadaryo, Surxondaryo va Xorazm vohalarida islohot boshlandi. 1929-yilda islohot 
Qoraqalpog‘istonda ham o‘tkazildi. Katta yer egalarining oshiqcha yerlari musodara qilindi. 

Shunday qilib, Oʻzbekistonda 1925-1929- yillarda amalga oshirilgan yer-suv islohoti 
mulkdorlarni tugatishga qaratilgan boʻlib, qishloq xoʻjaligini zoʻravonlik yoʻli bilan yalpi 
jamoalashtirish jarayonini tezlashtirish uchun qulay shart-sharoit hozirladi. Sovet davlati tortib 
olingan yer-suvlar hisobiga kooperatsiyalar, soʻng jamoa xoʻjaligi tuzish siyosatini olib bordi. Jamoa 
xoʻjaligi tuzilishining boshidan qishloq xoʻjalik artellari mulklarini davlat tasarrufiga otkazish 
boshlandi. Jamoa xoʻjaligi dehqonlarning yerlari va ishlab chiqarish vositalarini birlashtirish asosida 
tuzildi, bu vositalar yagona bolinmas fondga qoʻshildi. Bu dehqonlarning mulkdan ajralishini boshlab 
berdi. Jamoa xoʻjaliklari iqtisodiy jihatdan butunlay davlatga qaram boʻlib qoldi. Uning mustaqilligi 
va tashabbusv cheklandi. Jamoa xoʻjaligiga kirmagan yakka xoʻjaliklarga nisbatan taz'yiq oʻtkazila 
boshlandi. 

1925-1929- yillarda bo‘lib o‘tgan o‘tgan yer-suv islohoti natijasida O‘zbekistonda jami 1492 
ta o‘ziga to‘q xo‘jaliklar tugatildi hamda 27992 ta badavlat mulkdorlaming ortiqcha yerlari tortib 
olindi. Respublikada yer fondiga tortib olingan yerlaming 10 foizigina kam yerlilarga berildi. 
Qishloqda kooperativlarga birlashtirish kuchayib, 1929-yilda jamoa xo‘jaligi hisoblangan 
kooperatsiyalarga uyushgan dehqon xo‘jaliklarining respublikadagi salmog‘i 81 % ga yetdi. Bu 
jarayon oddiy mehnatkashlar manfaatiga zid holda olib borildi. Jumladan, ba’zi hollarda o‘rta 
dehqonlar, hunarmandlar, hatto qishloq kambag‘allari ham quloq dehqonlar qatoriga qo‘shib surgun 

qilinib, mol-mulklari musodara etildi. O‘zbekistonda yer-suv islohotlarining birinchi bosqichi (1921-
1922- yillarda) va ikkinchi bosqichi (1925-1929- yillarda) o‘tkazilishi natijasida O‘zbekistonda yirik 
yer egaligi deyarli tugatildi.  

1930- yil fevralda Oʻzbekiston Kompartiyasi MQ “quloq xoʻjaliklarini tugatish togʻrisida” 
qaror qabul qildi. Bu qaror jamoalashtirish siyosatini va jamoalashtirish jarayonida taz’yiq va 
qatagʻonlik o‘tkazishni qonunlashtirib berdi. Respublika yalpi jamoalashtiriladigan oʻn etti tumanga 
boʻlindi. Mahalliy rahbarlar raqamlar orqasidan quvib, qonunni buzishgacha bordilar. Natijada, 
koʻpchilik tumanlarda jamoalashtirish bir necha hafta ichida tugallandi. 1929-yilning oktabrigacha 
respublikadagi dehqon xo‘jaliklarining 3,4 foizi kolxozlarga kirgan bo‘lsa, 1930-yilning martiga 
kelib dehqon xo‘jaliklarining 47 foizi kolxozlashtirildi. Bu ishlar amalda oʻziga toʻqroq xoʻjaliklarni 
tugatish, ya’ni xoʻjalik mulklari va imoratlarini musodara qilishga aylanib qoldi. 

Jamoalashtirish ishidagi ma’muriy buyruqbozlik uslubi, joylardagi real shart-sharoitlar bilan 
hisoblashmaslik, milliy hududlarning o‘ziga xos xususiyatlari, aholisining milliy an’analari, 
udumlarini, madaniy-ma’naviy saviyasini e’tiborga olmaslik, ularni pisand qilmaslik oxir-oqibatda 
respublikada ommaviy norozilik harakatlarining boshlanishiga sabab bo‘ldi. 

Shu yillarda jamoalashtirishga qarshi dehqonlarning ommaviy norozilik harakatlari 
respublika bo‘yicha 240 marta sodir bo‘ldi. O‘zbekistonda shartli ravishda quloq xo‘jaligiga kiritish 
mumkin bo‘lgan xo‘jaliklarning salmog‘i aslini olganda umumiy dehqon xo‘jaliklarining 5 foizidan 
kamrog‘ini tashkil etgan. Ayni paytda dehqon xo‘jaliklarini majburiy quloq qilish, boshqa joylarga 
surgun qilish ishlari avj oldirildi. 1930- yili 264 ta quloq va boylar xoʻjaliklari deb atalgan xoʻjaliklar 
tugatildi. 1939- yilga kelib respublikada yakka xoʻjaliklarga butkul barham berildi. O‘zbekistondan 
Ukraina, Sibir va Shimoliy Kavkazga 3871 quloq oilasi surgun etildi. 1933-yilda surgun qilingan 
quloq xo‘jaliklari soni 5500 taga yetdi. 

Aslida reja bo‘yicha O‘zbekistonda jamoalashtirishni 1933-yil boshlariga qadar tugallash 
mo‘ljallangan edi. Mahalliy rahbarlar uni bu muddatdan ham avval bajarish uchun harakatni boshladi. 
Agar 1930-yil iyunida respublikada 6124 ta kolxoz tuzilgan, ularga jalb qilinganlar dehqon 
xo‘jaliklarining 27,1 foizini tashkil etgan bo‘lsa, shu yilning oxiriga borib 37 foizga, 1931-yil 
dekabrida esa 68,2 foizga yetdi. Ma’muriy tazyiq, oshkora zo‘ravonlik va iqtisodiy ta’sir usullarining 
uzluksiz qo‘llanilishi orqasida kolxoz qurilishi sezilarli sur’atlarda rivojlantirib borildi. 1932-yil 
oxiriga kelib umuman O‘zbekistonda jamoalashtirilgan xo‘jaliklar barcha dehqon xo‘jaliklarining 
81,7 foizini birlashtirgan edi. 800 ming dehqon xo‘jaliklari negizida 9734 ta kolxoz va 94 ta sovxoz 
tashkil etilgandi. 

Respublikada jamoalashtirish xo‘jaliklarga moddiy-texnik baza hisoblangan mashina-traktor 
stansiyalari (MTS)ni tashkil etish bilan birga olib borildi. O‘zbekistonda birinchi MTS Andijon 
okrugining Asaka tashkil topdi. MTS soni ko‘payib borib, 1931-yilda ularning soni 48 ta bo‘lgan 
bo‘lsa, 1937-yilga kelib 163 taga, 1941-yilda esa 189 taga yetdi. MTS lar jamoa xoʻjaliklari dalalarini 
natural haq evaziga ishlab berar, bu haqning miqdori esa yuqoridan belgilab berilardi. Ko‘rilgan turli 
choralarga qaramay, qishloq xoʻjaligi ishlab chiqarishida biror yirik oʻzgarishlar boʻlgani yoq.  

Respublika qishloq xo‘jaligida jamoalshtirish paxta maydonlarini kengaytirish bilan bir 
vaqtda amalga oshirilgan. O‘zbekistonda paxta maydonlari 1929- yildagi 530 ming gektardan 1932-
yilga kelib 928 ming gektarga ko‘paydi. Shu maqsadda ko‘plab irrigatsiya insootlari barpo etildi. 
Masalan, paxtachilikni rivojlantirish uchun xashar usuli bilan 1939- yilda Katta Fargʻona kanali va 
boshqa suv inshootlari qazildi. Natijada, sugʻoriladigan erlar maydoni kengaydi. Oʻzbekistonda 
qishloq xoʻjaligi ishlab chiqarish asosan Markaz sanoatining ehtiyojini qoplashga qaratildi. 

Umuman olganda, jamoalashtirish natijasida dehqonlarga xos turmush tarzi buzildi, 
ma’naviy-ahloqiy qadriyatlar zavol topdi va dehqonning davlat tomonidan asoratga solinishiga olib 
keldi. Oxir oqibat kolxozlarda zoʻrlik bilan olib qolingan dehqonlar asosiy fuqarolik huquqlaridan 
mahrum boʻldilar. Dehqonlar yerga va ishlab chiqarishga egalik tuygʻusini, mehnatsevarlik 
fazilatlarini yoqotib bordilar, ulardagi mehnatga, kasb mahoratiga boʻlgan mehr soviy boshladi. 

3. XX asrning 20-30-yillarida O‘zbekistonda ilm-fan va madaniyatning holati 
XX asr 20-30- yillardagi murakkab ijtimoiy siyosiy va iqtisodiy jarayonlar respublikaning 

milliy madaniyatiga ta’sir oʻtkazdi. Taraqqiyotning zamonaviy rivojlangan darajasiga oʻtish katta 

qiyinchiliklarni yengish bilan bogʻiiq boʻlib, keskin mafkuraviy kurashlar asosida kechdi. 1929- yil 
avgustida arab yozuvini lotin grafikasiga almashtirish haqida qaror qabul qilindi. 1940- yil may oyida 
esa navbatdagi islohot amalga oshirilib, yozuvni kirill grafikasiga otkazish haqida korsatma berildi. 
Bolsheviklarning ta’biriga kora arab yozuvi dindorlarga, ulamolarga "xizmat qilar" edi. Aslida esa bu 
bilan koʻp millatli Oʻrta Osiyo xalqlarini Sharq musulmon mamlakatlaridan sun'iy ravishda ajratib 
olib, ular uchun alohida yangi madaniyat, yangi tarix yaratishni maqsad qilib qoygan edilar. 

Oʻzbek xalqining azaldan bilimga intilishi, madaniy merosni qadrlashi olaroq milliy ziyolilar 
xalqqa yordam berish uchun maorif sohasi, maktablarda ishlab, oz faoliyatini davom ettirdilar. Shu 
bilan bir vaqtda katta yoshli aholi oʻrtasida savodsizlikni tugatish uchun shahar va qishloqlarda 
maktablar, savodsizlikni tugatish tarmoqlari faoliyat korsatdi. Shu- yillarda Markaz siyosiy 
rahbariyati sovet tuzumiga sodiq boʻlgan pedagog kadrlarni tezkorlik bilan tayyorlab, ular orqali 
aholini, ayniqsa yosh avlodni kommunistik gʻoyalar asosida tarbiyalash maqsadida mablagʻni 
ayamadi, bor ma’rifatchilarni hamda partiya, sovet, jamoat tashkilotlarining kuch-quvvatini safarbar 
qildi. Afsuski, Xalq ta’Iimiga buyruqbozlik nuqtai nazaridan yondashish natijasida ochilgan koʻplab 
maktablarda oqitish sifati past boʻlib, talab darajasiga javob bermasdi. 

XX asrning 20- yillari ikkinchi yarmida maxsus va oliy ma’lumotli kadrlar tayyorlaydigan 
turli oquv yurtlari ochildi. Oʻrta Osiyodagi birinchi oliy oquv yurti-1918- yili ochilgan Turkiston 
davlat universiteti-bu vaqtga kelib oliy ta’limning eng yirik markaziga aylandi. Mavjud institutlar va 
texnikumlarning bazalarida yangi oquv yurtlari, jumladan, paxtachilik-irrigatsiya, politexnika, kon 
qidirish, toqimachilik, tibbiyot va boshqa institutlar ochildi. 30- yillarning oxirida 30 ta oliy oquv 
yurti va 98 ta texnikumlar faoliyat korsatgan. 

Shuningdek, bu davrlarda dastlabki ilmiy-tadqiqot muassasalari ochildi. Irrigatsiya, 
paxtachilik va tibbiyot sohalaridagi muammolarni ilmiy jihatdan ishlab chiqish yoʻlga qoʻyildi, ilm-
fan qaror topdi, jiddiy yutuqlar qoʻlga kiritildi. Natijada, iste'dodli tadqiqotchilar etishib chiqdi, 
jumladan, geolog olim H.AbduIlaev, matematik T.Qori-Niyoziy, biolog T.Zohidov, kimyogar 
O.Sodiqov, arxeolog Ya.GʻuIomov va boshqalar yangi ilmiy yonalishlar hamda ilmiy maktablarning 
asoschilari boʻlib qoldilar. 

Ilmiy ishlarni uygʻunlashtirib tartibga solib borish uchun OʻzSSR MIK qoshida 1932- yili 
fanlar komiteti tuzildi. Bu koraitet 1940- yili SSSR Fanlar akademiyasining Oʻzbekiston filialiga 
aylantirildi. Bu davrlarda xotin-qizlarning erkaklar bilan teng huquqliligi boyicha bir qator qonun va 
qarorlar qabul qilindi. Ularning amalga oshishini sun'iy ravishda tezlashtirish maqsadida 1927- yil 
bahorida "Hujum" hampaniyasi boshlab yuborildi. Bunga kora bolsheviklar zoʻravonlik, ma’muriy 
yol bilan ayollarning paranjisini tashlattirishga harakat qildilar. Ijtimoiy hayotda shiddatli ziddiyatlar 
hukm surgan bu murakkab davrda adabiyot va san'at milliylik, insonparvarJik, xalqchillik kabi 
tamoyillarga sodiqligini saqlab qoldi. 

XX asrning 20- yillarning boshlarida Abdurauf Fitrat boshchiligida Toshkentda tuzilgan 
“Chigʻatoy gurungi” uyushmasi a’zolari yangi oʻzbek milliy adabiyoti, till va madaniyatini yaratish, 
adabiy-madaniy merosini toplash va organish, talantlarga har tomonlama komak berishga harakat 
qildilar. Shuningdek, bu davrda sovet hokimiyati va bolsheviklarning gʻoyaviy-sinfiy qarashlari 
ta’sirida turli-tuman ijodiy tashkilotlar, guruhlar va oqimlar yuzaga keldi. ChoIpon, Abdulla Qodiriy, 
Fitrat, Gʻulom Zafariy va boshqalar milliy qadriyatlarni yoqlab, xalqning tarixiy oʻtmishi, ozodlik 
uchun kurashini, ijtimoiy oʻzgarishlarni aks ettirgan bir qancha nazariy, she'riy va dramatik asarlar 
yaratdilar. 

1934- yilning mart oyida Toshkentda Oʻzbekiston yozuvchilari qurultoyi boʻlib otdi, unda 
respublika yozuvchilari uyushmasi tuzildi. Oʻzbek milliy dramaturgiyasi va musiqasi, teatr va kino, 
tasviriy va amaliy san'at ham xalqimiz ma’naviy madaniyatining hayotbaxsh manbai boʻlib qoldi va 
unga xizmat qildi. 1936-39- yillarda Toshkentda ochilgan davlat konservatoriyasi, opera va balet 
teatrlari oʻzbek musiqa va vokal madaniyatining rivojlanishida muhim rol oʻynadi. 20-30- yillar 
ateistik (dinga qarshi) harakatning kuchayishi bilan ta’riflanadi. 

Partiya organlari yoshlar orasida dinga qarshi keng kolamda tashviqot-targʻibot ishlari olib 
bordilar. Dinni, ruhoniylar va dindorlarni siyosiy va jismonan ta’qib qilish xalqning ma’naviy 
madaniyatiga zavol etkazdi. Masjid, madrasalarning yopilishi ahofi orasida umuminsoniy axloqiy 

qadriyatlarni, milliy ma’naviyatni targʻib qilish, qaror toptirish ishiga ziyon etkazdi. Yosh avlod 
islom dini qoldirgan ulkan ma’naviy merosdan mahrum boʻldi.  

Shunday qilib, bu davr respublika madaniy hayotida ijobiy oʻzgarishlar bilan ham e'tiborli 
boʻldi. Biroq XX asr 20- yillarining ikkinchi yarmidan qaror topgan ma’muriy buyruqbozlik tizimi 
respublika ijtimoiy-madaniy sohalarining yangidan barpo bolishini sekinlashtirib qoʻydi. E'lon 
qilingan sotsialistik insonparvarlik, adolat haqidagi gʻoyalar bilan haqiqiy voqelik oʻrtasida 
ziddiyatlar paydo boʻldi. Ular milliy ma’naviy hayotning asl mohiyatini notogʻri tushunish, uni 
ruslashtirish va koʻp asrlik ma’naviy qadriyatlardan voz kechish bilan ifodalandi, bu narsa ayniqsa 
qatagʻonlik xatti-harakatlarinig ta’siri ostida yanada kuchayib bordi. 

4. Totalitar tuzumning kuchayishi. Qatagʻon siyosati 
20- yillarning oxiridan boshlab mamlakat va respublikada tarkib topib kelayotgan totalitar 

jamiyatga xos xususiyatlar tobora oshkora namoyon bola boshladi. Muhim qarorlarning hammasi tor 
partiya doirasida qabul qilinar va butun mamlakat uchun majburiy boʻlib qolardi. Demokratiyani 
bogʻish, haq-huquqlarning, qonunchiliklarning ommaviy ravishda buzilishiga olib keldi. Natijada 
milliy madaniyatni qayta tiklash, xalq turmushini yaxshilashga e'tibor qaratmoqchi boʻlgan rahbar 
xodimlar Akmal Ikromov, Turar Risqulov, Fayzulla Xoʻjaev, Nazir Toraqulov va boshqa arboblar 
millatchilikda ayblandi. Ijtimoiy-iqtisodiy rivojlanishning muqobil yollarini amalga oshirishga 
uringan kishilar guruhbozlikka qarshi kurash shiori ostida tazyiqqa uchradi. 

Keyinchalik “inogʻomovchilik”, “Oʻn sakkizlar guruhi”, “qosimovchilik” deb nom olgan 
ishlar oʻsha paytlarda toʻqilgan edi. “On sakkizlar guruhi” bolsheviklar tomonidan boy-quloq deb 
nomlangan oziga toq xoʻjaliklarning yer-suv islohoti jarayonida belgilangan me'yordan ortiqcha mol-
mulkni tortib olinishiga qarshi chiqdilar. 

Oʻzbekiston yer ishlari xalq komissari I. Xidiraliev boshchiligida 18 nafar mas'ul partiya va 
sovet xodimlari dehqonlarni iqtisodiy jihatdan himoya qilinganliklari uchun jazolandilar. Shu davrda 
Oʻzbekiston Kompartiyasi MKning matbuot bolimi mudiri R.Inagʻomov, Oʻzbekiston Oliy sudi raisi 
S.Qosimov va ularning tarafdorlari partiyani Oʻzbekistonda mustamlakachilik siyosati olib 
borayotganlikda aybladilar, iqtisodiyot, madaniyatning mustaqil rivojlanishiga yoʻl ochib berishni 
talab qildilar. Natijada nohaq ayblanib, qatagʻon qilindilar. 

1929- yil oxirlarida Munavvar Qori Abdurashidxonov boshchiligidagi "Milliy istiqlol" 
tashkilotining a’zolari qamoqqa olindilar. Ular sovet hokimiyatining siyosatiga qarshi chiqqan 
reaktsion tashkilotlarning a’zosi sifatida qoralandilar. Toshkentda qamalgan tashkilotning 85 nafar 
a’zosidan 15 nafari otib tashlandi (Munavvar Qori Abdurashidxonov 1931- yil Moskvada otilgan), 
qolganlari ahloq tuzatish mehnat lagerlariga jonatildilar, 30- yillarda qonunbuzarlik va qatagʻonlar 
yanada avjga chiqdi, inson qadr-qimmati poymol etildi. 

Buning oqibatida 1937- yil ikkinchi yarmidan song A.Qodiriy, Cholpon, Fitrat, Elbek, Usmon 
Nosir va boshqalar, matbuot va adabiyot xodimlari, tarjimonlar va olimlar, ruhoniylar nohaq ravishda 
xalq dushmani sifatida ayblanib, qatagʻon qilindilar. Ular yaratgan asarlar va badiiy tarjimalarni oqish 
ta’qiqlab qoyildi. Islomga oid noyob qolyozma kitoblar yoq qilindi. 

Oʻzbekistonda yalpi qatagʻon partiya va davlatga xizmat qilgan atoqli arboblarni qamoqqa 
olishdan boshlandi. Siyosiy boshqarma U.Xojaev. A.Ikromov, S.Segizboev va boshqalar ustidan 
“sovetlarga qarshi qoporuvchilik” degan uydirmalarni toqib chiqardilar. Chunki ular bahs va 
munozaralarda oʻz dunyoqarashlarini sobit turib himoya qila oladigan xalq etakchilari edi, 1931-
1939- yillarda Oʻzbekiston jamiyatning hamma tabaqalariga yoyilgan hibsga olish tolqini ostida 
qoldi. Olimlar, muhandislar, shoiru-yozuvchilar, maorifchilar, san'atkorlar, jurnalistlar, hattoki ishchi 
va dehqonlar ham ta’qib ostiga olindi va qatagʻon qilindi. 

OʻzSSR Ichki ishlar xalq komissarligining ichki turmasi va boshqa qamoqxonalarida 
mahbuslar jismoniy jazolarga mahkum boʻldilar. Mahbuslarning koʻplari bu holatdan chiqish, 
qutulishning yagona yoʻli oʻz joniga qasd qilish deb bildilar. Ayrimlari esa qilmagan jinoyatlarini 
boʻyniga olishga majbur boʻlganlar. Xullas, 1937-1939- yillarda sohta ayblovlar boʻyicha 
Oʻzbekistonda hammasi boʻlib, 41 mingdan ziyod kishi qamoqqa olingan, ulardan 37 mingdan ortiq 
kishi jazolangan, ularning ichidan 6 ming 920 kishi esa otib tashlangan. Natijada, respublika ozining 
kuchli kadrlaridan ayrildi, ziyolilar avlodlarining payvastaligi  vahshiyona buzildi. Shunday qilib, 

XX asrning 30- yillarning oxirida Oʻzbekistonda insoniylik va demokratiya printsiplarini oyoq osti 
qiladigan, har qanday oʻzgacha fikr yuritishni kuch bilan bogʻadigan, ommaviy ozboshimchalik va 
zoʻrlik bilan Oʻzbekistonga sodiq ming-minglab kishilarni qirib tashlagan totalitar tartibot qaror topdi 
va kuchaya bordi. Bu xalqning boshiga chinaham fojea boʻlib tushdi hamda unga nihoyatda ogʻir 
urush sinovlari arafasida ulkan ziyon va talofat yetkazdi. 

